
Gost na svadbi u Tuzli pucao iz pištolja, metak završio komšiji u stanu

by Taboola

Mjesto događaja (Foto: Čitatelj)

Nesvakidašnja situacija zabilježena je danas u tuzlanskom naselju Irac, kada
je gost na svadbi ispred stambene zgrade ispalio nekoliko hitaca iz pištolja,
a jedan od metaka je završio u komšijinom stanu.

Upravi policije Ministarstva unutrašnjih poslova Tuzlanskog kantona danas
oko 13:35 sati je prijavljeno da je u ulici Krečanska ispaljeno nekoliko hitaca iz
vatrenog oružja te da je jedan metak uletio kroz otvoreni prozor u stan u
stambenoj zgradi.

"Tom prilikom nije bilo povrijeđenih osoba. O događaju je obaviješten dežurni
tužilac, a uviđaj su izvršili službenici Odjeljenja kriminalističke policije
Policijske uprave Tuzla, koji poduzimaju potrebne mjere i radnje", kazala nam
je glasnogovornica tuzlanske policije Amra Kapidžić.

Osoba koja je ispalila nekoliko hitaca iz pištolja počinila je krivično djelo
ugrožavanje sigurnosti.

